ԵՐԵՎԱՆԻ ՊԵՏԱԿԱՆ ՀԱՄԱԼՍԱՐԱՆ
ԻՐԱՎԱԳԻՏՈՒԹՅԱՆ ՖԱԿՈՒԼՏԵՏ

ՔԱՂԱՔԱՑԻԱԿԱՆ ԴԱՏԱՎԱՐՈՒԹՅԱՆ ԻՐԱՎՈՒՆՔԻ ԱՄԲԻՈՆ
Ռ Ե Ֆ Ե Ր Ա Տ

ԹԵՄԱ`     «Օզոնային շերտը քայքայող նյութերի մասին» Մոնրեալի արձանագրության իմպլեմենտացումը ՀՀ օրենսդրության մեջ

ՈՒՍԱՆՈՂ`        Հովասափյան Զեմֆիրա

ԴԱՍԱԽՈՍ`        Իսկոյան Աիդա

ԵՐԵՎԱՆ 2014

Զարգացող երկրների կառավարությունները և համապատասխան կառույցները մեծ ջանքեր են գործադրում բնակչության անընդհատ աճին զուգահեռ նրա բարեկեցությունն ու հիմնական պահանջմունքները բավարարելու ուղղությամբ։ Դրանով է պայմանավորված վերջին տասնամյակների ընթացքում նկատվող քիմիական նյութերի արտահանման, ներմուծման, տարանցիկ փոխադրման ինչպես նաև գործունեության այլ ոլորտներում մարդու ակտիվության կտրուկ բարձրացումը։ Նման գործունեությունը, սակայն, մարդկության բարեկեցության առումով անհրաժեշտ ու օգտակար լինելով հանդերձ միաժամանակ կարող է լուրջ վտանգ ներկայացնել մարդու առողջության, ինչպես նաև շրջակա միջավայրի համար։
Արկտիկայում, որտեղ բացառվում է քիմիական արտադրությունների առկայությունը, սպիտակ արջերը ենթարկվում են կայուն աղտոտիչների աննախադեպ ազդեցությանը։ Խաղաղ օվկիանոսի հյուսիսային մասի հեռավոր շրջաններում սևաոտք ալբատրոսների մկանների հյուսվածքներում հայտնաբերված է աղտոտիչների այնպիսի քանակություն, որ ընդունակ է խաթարել     թռչունների     բնականոն     վերարտադրությունը։     Որոշ     Ազգային՝ արգելոցների նույնիսկ կենտրոնական հատվածներում գտնվող լճերում բնակվող ձկների օրգանիզմներում հայտնաբերվել են կայուն օրգանական աղտոտիչներ, ընդ որում այնպիսի քանակությամբ, որ նույնպես կարող է բացասական ազդեցություն ունենալ բազմացման վրա։ Եվ այդպես էլ անհայտ է մնում, թե թունաքիմիկատները որտեղից և ինչպես են թափանցել այդ վայրերը։
Այսպես օրինակ, պարզվել է, որ թունաքիմիկատները ձկների և թռչունների քանակի կրճատման մեջ գործուն դեր ունեն:

Օզոնային շերքտի քայքայումը մարդկությանը սպառնացող երեք խոշոր բնապահպանական վտանգներից մեկն է:

Օզոնի շերտի քայքայման խնդիրը ի հայտ է եկել 1980-ական թվականներին, երբ Անտարկտիդայի վրա հայտնաբերվեց «օզոնային խոռոչ»:

Օզոնային անցքերը հայտնաբերվել են անցյալ դարի 70-ական թվականներից: 1974 թ. Կալիֆորնիայի համալսարանի 2 քիմիկոսներ՝ Շերվուդ Ռոուլանդն ու Մարիո Մոլինան, հրապարակեցին մի հետազոտություն, ըստ որի՝ մի քանի արդյունաբերական քիմիական նյութեր (քլորոֆտորոածխածիններ) սպառնալիք են օզոնային շերտի համար: 1985 թ. բրիտանացի գիտնական Ջո Ֆորմանի հետազոտական խումբը արձագանքեց Անտարկտիդայում օզոնային շերտի սաստիկ քայքայման մասին: Ամերիկյան արբանյակները հաստատեցին դա:

Օզոնային շերտի քայքայումը ժամանակակից բնապահպանական հիմնախնդիրներից է։ Եթե օզոնային շերտի քայքայման գործընթացը չդադարի, ապա դրա հետևանքները մարդկության համար աղետալի կլինեն։
Արևի ճառագայթները քայքայում են մարդու կյանքը իր անտեսանելի ուլտրամանուշակագույն ճառագայթներով, որից երկիր մոլորակը պահպանվում է ընդամենը մի բարակ շերտով` օզոնային շերտով:
Դեռևս 70-ական թվականներին գիտնականներն ահազանգեցին, զգուշանալով, որ որոշ սինթետիկ քիմիկատներ քայքայում են վերնոլորտում գտնվող օզոնի մոլեկուլները։
Սակայն, չնայած նախազգուշացումներին, հիմնահարցն անտեսվեց այնքան ժամանակ, մինչև մարդկությունը հայտնվեց աղետի առջև։ 80-ական թվականների կեսերին օզոնային շերտը հարավային բևեռում «հյուծվեց» ավելի քան 2 անգամ։ Օզոնային շերտի այդպիսի նոսրացումը անվանում ենք անցք։ Այդ անցքը Հարավային կիսագնդում ամեն գարուն կանոնավոր կերպով վերաբացվում է։ Այժմ այն հասնում է մինչև Հարավային Ամերիկա։ Դրա առաջացման վերաբերյալ սկզբում հակասական վարկածներ կային։ Սակայն շուտով գիտական հետազոտությունները պարզեցին, որ այս երևույթը մարդու կողմից սինթետիկ քիմիական միացությունների՝ օգտագործման արդյունք է։ Այդ նյութերը օգտագործում են ամնուրեք, սառնարաններում, սառցարաններում, աերոզոլների արտադրության մեջ, օդափոխիչներում,էլեկտրոնիկայում օգտագործվող մաքրող սարքերում և գյուղատնտեսական մթերքը պահպանելու նպատակով։ 

 Օզոնային շերտի նվազումը դիտվել է ամենուրեք, իսկ Անտարկտիդայում, պայմանավորված երկրագնդի այդ հատվածի կլիմայական, ինչպես նաև մթնոլորտի շրջանառության առանձնահատկույթուններով, այդ երևույթն առավել արտահայտված է։
Այսպիսով, մարդու գործունեության արդյունքում արտադրված այդ քիմիկատները քայքայում են օզոնային շերտը ավելի արագ, քան այն կարող է վերականգնվել։ Պահպանիչ շերտը գնալով նվազում է,և երկրի մասկերես են հասնում ավելի մեծ քանակությամբ ավերիչ ուլտրամանուշակագույն ճառագայթներ։
Այս երևույթը կանխելու նպատակով պետությունները Միաւլորված Ազգերի Շրջակա Միջավայրի Ծրագրերին /ՅՈՒՆԵՊ/ առաջարկել են համակարգել օզոնային գործողությունների ծրագիրը։  Կոնֆերանսը տեղի է ունեցել 1987 թվականի սեպտեմբերի 14-ից 16-ը (Մոնրեալ) Կանադայի կառավարության աջակցությամբ: Որպես առաջին քայլ 1985թ. Վիեննայում ընդունվեց «Օզոնային շերտի պահպանության մասին» Կոնվենցիան/Միջազգային համաձայնագիր/։ Այս կոնվենցիայի համաձայն երկրները պարտավորվում են ապահովել մարդկանց առողջությունը և շրջակա միջավայրի պահպանությունը օզոնային շերտի քայքայման հետևանքներից, ինչպես նաև մասնակցել հետազոտություններին և տեղեկատվությւսն փոխանակմանը։ Սակայն ակնհայտ է, որ հետազոտություններով և տեղեկատվության փոխանակման միջոցով օզոնային շերտի պահպանություն և վերականգնում տեղի չի ունենա։ Հետագա երկու տարիների միջազգային ակտիվ բանակցութ|անները հանգեցրին օզոնային շերտի պահպանման գործում շատ կարևոր իրադարձության՛ 1987թ. սեպտեմբերին ընդունվեց «Օզոնային շերտը քայքայող նյութերի մասին» Մոնրեալի արձանագրությունները։
Այս արձանագրությամբ սահմանվել են օզոնային շերտը քայքայող նյութերի արտադրության, ինչպես նաև այդ նյութերի արտահանման և ներմուծման կարգավորմանը նպաստող միջոցառումներ։ Այդ արձանագրությունն ընդունած յուրաքանչյուր պետություն պարտավորվում է աստիճանաբար հրաժարվել օզոնային շերտը քայքայող նյութերի արտադրությունից ու գործածությունից։
Ոչ պակաս կարևոր է այն փաստը, որ պետությունները որոշել են միավորել իրենց ջանքերը՝ համաձայնագրեր կնքելու շուրջ՝ հանուն ապագա սերունդների Երկրի վրա կյանքը պահպանելու նպատակով։
Արձանագրության 1-ին հոդվածով տրված են արձանագրության մեջ կիրառված հասկացությունների սահմանումները: 2րդ և 3րդ հոդվածներով տրված է օզոնային շերտը քայքայող նյութերի ներմուծման կամ արտահանման կամ տարանցիկ փոխադրման հաշվարկային մակարդակները:
Արձանագրության 4րդ հոդվածով սահմանված է Արձանագրության Կողմ չհանդիսացող երկրների հետ հարաբերությունները. Մասնավորապես`. 

Սույն Արձանագրությունը ուժի մեջ մտնելուց հետո մեկ տարվա ընթացքում յուրաքանչյուր Կողմի արգելվում է սույն Արձանագրության Կողմ չհանդիսացող ցանկացած պետությունից կարգավորվող նյութերի ներմուծումը:

2. Սկսած 1993 թվականի հունվարի 1-ից 5-րդ հոդվածի 1-ին կետի շրջանակներում գործող Կողմերից ոչ մեկը ոչ մի կարգավորվող նյութ չի կարող արտահանել սույն Արձանագրության Կողմ չհանդիսացող ցանկացած երկիր: 

3. Սույն Արձանագրությունը ուժի մեջ մտնելու ամսաթվից հետո երեք տարվա ընթացքում Կողմերը, Կոնվենցիայի 10-րդ հոդվածում նախատեսված դրույթներին համապատասխան, հավելվածի ձևով կպատրաստեն կարգավորվող նյութեր պարունակող ապրանքների ցուցակը: Այն Կողմերը, որոնք չեն առարկել հավելվածի դեմ, նշված գործընթացին համապատասխան, հավելվածը ուժի մեջ մտնելուց հետո 1 տարվա ընթացքում արգելում են սույն Արձանագրության Կողմ չհանդիսացող ցանկացած պետությունից այդ ապրանքների ներմուծումը
Ի կատարումն Արձանագրության սույն հոդվածի « համանման հոդված է նախատեսված նաև <<Օզոնային շերտը քայքայող  նյութերի մասին>> ՀՀ օրենքի  6րդ հոդվածով `մասնավորապես.

6.Հայաստանի Հանրապետությունում արգելվում է`

1) օզոնային շերտը քայքայող նյութերի արտադրությունը.

2) օզոնային շերտը քայքայող նյութերի ներմուծումը կողմ չհանդիսացող երկրներից և արտահանումն այդ երկրներ, ինչպես նաև Հայաստանի Հանրապետության տարածքով օզոնային շերտը քայքայող նյութերի տարանցիկ փոխադրումը, եթե այդ նյութերն առաքվել են կողմ չհանդիսացող երկրից կամ առաքվում են կողմ չհանդիսացող երկիր:
Զարգացած երկրները պարտավորվել են օգնել զարգացող երկրներին՝ Մոնռեալի Արձանագրության պահանջները փուլ առ փուլ իրականացնելու համար։ Դրանով է պայմանավորված Արձանագրությամ զարգացող երկրների համար ընձեռնված հատուկ կարգավիճակը. Մասնավորապես Արձանագրության 5րդ հոդվածով սահմանված է`
Իր ներքին հիմնական պահանջները բավարարելու համար ցանկացած Կողմ, որը զարգացող երկիր է, և որի կարգավորվող նյութերի ամենամյա սպառման հաշվարկային մակարդակը բնակչության մեկ շնչին ընկնող բաժնի հաշվով 0,3 կիլոգրամից պակաս է, Արձանագրությունն իր համար ուժի մեջ մտնելու պահից, կամ դրանից հետո ցանկացած այլ պահից, Արձանագրության ուժի մեջ մտնելու պահից հաշված տասը տարվա ընթացքում իրավունք ունի 2-րդ հոդվածի 1-ից 4-րդ կետերում նշված ժամկետից իր կողմից կարգավորման միջոցների պահպանումը հետաձգել տասը տարով: Սակայն, այդպիսի Կողմը չպետք է գերազանցի բնակչության մեկ շնչին ընկնող 0,3 կիլոգրամ ամենամյա սպառման հաշվարկային մակարդակը: Ցանկացած այդպիսի Կողմին իրավունք է վերապահվում 1995-1997 թվականները ներառյալ ընկած ժամանակաշրջանում իր կողմից կարգավորման միջոցները պահպանելու համար որպես հիմք օգտագործել կամ իր սպառման հաշվարկային միջին տարեկան մակարդակը, կամ բնակչության մեկ շնչին ընկած 0,3 կիլոգրամ սպառման հաշվարկային մակարդակը, կախված նրանից, թե որն է ցածր:

2. Կողմերը պարտավորվում են աջակցել զարգացող երկիր հանդիսացող Կողմերին մուտք ունենալ դեպի էկոլոգիապես անվտանգ այլընտրանքային քիմիական նյութերը և տեխնոլոգիաները և նրանց օգնություն ցույց տալ այդպիսի այլընտրանքային նյութերի և տեխնոլոգիաների օգտագործմանը արագորեն անցնելու նպատակով:

3. Կողմերը պարտավորվում են երկկողմ կամ բազմակողմ ուղիներով հեշտացնել զարգացող երկրներ հանդիսացող Կողմերին դրամական օժանդակությունների, օգնության, վարկերի, երաշխիքների կամ ապահովագրման ծրագրերի տրամադրելը այլընտրանքային տեխնոլոգիայի և փոխարինող ապրանքների օգտագործման նպատակով:
Հենց Այդ նպատակով հիմնադրվել է Համամոլորակային բնապահպանական հիմնադրամ, ուր միջոցներ են ներդնում զարգացած երկրները։ Այս հիմնադրամը տեխնիկական համագործակցության նպատակով միջոցներ է հատկացնում զարգացած կամ կամ զարգացող երկրներին, որը նպաստում է արդյունաբերությունների կողմից օզոնային շերտի համար անվտանգ տեխնոլոգիաների անցմանը;

ՀՀ-ում Արձանագրության կատարումն ապահովելու համար <<Օզոնային շերտը քայքայող  նյութերի մասին>> ՀՀ օրենքի  4-րդ և 5-րդ հոդվածներով համապատասխանաբար հստակ սահմանված են ՀՀ կառավարության և լիազորված պետական մարմնի իրավասությունները օզոնային շերտը քայքայող նյութերի ներմուծման, արտահանման և տարանցիկ փոխադրման վերաբերյալ. Մասնավորապես 4-րդ հոդվածով սահմանված է Հայաստանի Հանրապետության կառավարության իրավասությունները`
Օզոնային շերտը քայքայող նյութերի գործածման բնագավառում Հայաստանի Հանրապետության կառավարության իրավասություններն են`
1) օզոնային շերտը քայքայող նյութերի ցանկի հաստատումը.

2) օզոնային շերտը քայքայող նյութերի ներմուծման ընդհանուր չափաքանակների (քվոտաների) սահմանումը.

3) օզոնային շերտը քայքայող նյութերի ներմուծման անհատական չափաքանակների սահմանման կարգի հաստատումը.

4) առաքման թույլտվության տրամադրման կարգի ու ձևի հաստատումը.

5) օզոնային շերտը քայքայող նյութերի ներմուծմանը, արտահանմանը և տարանցմանը վերաբերող ենթաօրենսդրական ակտերի ընդունումը.

6) օզոնային շերտը քայքայող նյութերի գործածման բնագավառում քաղաքականության իրականացման ապահովումը:


5-րդ հոդվածով սահմանված է Լիազոր պետական մարմնի իրավասությունները`
Օզոնային շերտը քայքայող նյութերի գործածման բնագավառում լիազոր պետական մարմնի իրավասություններն են`

1) օզոնային շերտը քայքայող նյութերի ներմուծման, արտահանման և տարանցիկ փոխադրման վերաբերյալ իրավական ակտերի մշակումը.

2) օզոնային շերտը քայքայող նյութերի քանակությունների հաշվառումը.

3) օզոնային շերտը քայքայող նյութերի անհատական չափաքանակների սահմանումը.

4) օզոնային շերտը քայքայող նյութերի առաքման թույլտվությունների տրամադրումը` ներկայացված հայտերի հիման վրա.

5) օզոնային շերտը քայքայող նյութերի գործածման բնագավառում քաղաքականության մշակումը.

6) օզոնային շերտը քայքայող նյութերի գործածման նկատմամբ վերահսկողությունը` Հայաստանի Հանրապետության օրենքով սահմանված կարգով:

 Բացի այդ Մաքսային մարմիններն օզոնային շերտը քայքայող նյութերի ներմուծումը, արտահանումը և տարանցիկ փոխադրումը թույլատրում են Հայաստանի Հանրապետության կառավարության հաստատած ձևի և տրամադրման կարգի հիման վրա ստացած առաքման թույլտվության առկայության դեպքում:
2003թ. վերջին Մոնրեալի Արձանագրության շրջանակներում անցկացված խորհրդակցությունում նշվեց, օզոնային շերտի բազմակողմանի ուսումնասիրությամբ զբաղվող գիտական խմբերը հսկայական փորձագիտական աշխատանք են կատարելորի արդյունքում պարզցել է, որ բավականին առաջընթաց կա օզոնայի շերտի վերականգնման ուղղությամբ:

Վերոնշյալ միջազգային փաստաթղթերի գլխավոր առանձնահատկությունն այն է, որ առաջին անգամ շրջակա միջավայրի պահպանության պրակտիկայում հնարավորություն էր ստեղծվել օգտագործել այնպիսի կանխարգելիչ միջոցների, որոնք կկանգնեցնեն օզոնային շերտի քայքայման ընթացքը։ 
Օրինակ Արձանագրության 6րդ հոդվածով սահմանվեց.

«Սկսած 1990 թվականից և այնուհետև ոչ հաճախ, քան չորս տարին մեկ, գոյություն ունեցող գիտական, էկոլոգիական, տեխնիկական և տնտեսական տեղեկատվության հիման վրա Կողմերն անց են կացնում կարգավորման միջոցառումների գնահատում, որը նախատեսվում է 2-րդ հոդվածով: Յուրաքանչյուր անցկացվող գնահատումից ոչ պակաս, քան մեկ տարի առաջ Կողմերը հրավիրում են թվարկված բնագավառների համապատասխան որակյալ փորձագետների խմբերին և որոշում յուրաքանչյուր այդպիսի խմբի կազմը և ղեկավարման շրջանակը: Իրենց հրավիրման պահից հետո, մեկ տարվա ընթացքում, խմբերը քարտուղարության միջոցով իրենց եզրակացությունները հասցնում են Կողմերին ի գիտություն:»:
Մոնրեալի արձանագրությամբ սահմանվում է կարգավորվող նյութերի արտադրության և սպառման մասին լրիվ և ճշգրիտ տվյալների ժամանակին ներկայացումը հույժ կարևոր է սույն Արձանագրության արդյունավետ գործնական իրականացման համար.
Մասնավորապես Արձանագրության 7րդ հոդվածով սահմանված է.
«1. Յուրաքանչյուր Կողմ, Կողմ դառնալուց հետո երեք ամսվա ընթացքում քարտուղարությանը ներկայացնում է վիճակագրական տվյալներ 1986 թվականի ընթացքում յուրաքանչյուր կարգավորվող նյութի վերաբերյալ իր արտադրության, ներմուծման, արտահանման մասին կամ այդ բնույթի ամենահավաստի գնահատման տվյալները, եթե փաստացի տվյալները բացակայում են:

2. Յուրաքանչյուր Կողմ քարտուղարությանը ներկայացնում է վիճակագրական տվյալներ` իր Կողմ դարձած տարում, այդ նյութերի արտադրության մասին (հատուկ նշելով ամենամյա ոչնչացվող նյութերի քանակների տվյալները, որտեղ կիրառվել է Կողմերի հաստատմանը ենթակա տեխնոլոգիան), համապատասխանորեն Կողմեր հանդիսացող և չհանդիսացող երկրներ կատարած ներմուծման և արտահանման մասին: Ամեն հետագա տարվա համար նա ներկայացնում է այդ տվյալները ոչ ուշ, քան տվյալներին վերաբերող տարին վերջանալուց ինը ամիս անց:»:

Սույն հոդվածից բխում է, որ Արձանագրությունը կոչ է անում բոլոր նրանց, ովքեր ստորագրել են Արձանագրությունը, անհապաղ ձեռք առնել բոլոր անհրաժեշտ միջոցները կարգավորվող նյութերի մասին տվյալների ստացման համար և լրիվ ծավալով և ժամանակին ներկայացնել տեղեկությունները նրանց արտադրության, ներմուծման և արտահանման մասին:

Հատկանշական է, որ Արձանագրության 8րդ հոդվածով սահմանված է, որ Արձանագրության պահանջները չպահպանելու դեպքում Կողմերը հերթական խորհրդակցության ժամանակ քննարկում և հաստատում են սույն Արձանագրության դրույթների խախտման փաստը որոշող գործընթացներն ու կազմակերպչական մեխանիզմը և այն, թե ինչպես վարվել Արձանագրությունը խախտող Կողմերի հետ:
Արձանագրությամբ առաջարկում է ստորագրած Կողմերին խորհրդակցել ստորագրած մյուս Կողմերի հետ և անհրաժեշտության դեպքում կոնսուլտատիվ աջակցության համար:
Մասնավորապես Արձանագրության 10րդ հոդվածով սահմանված է.

«1. Հաշվի առնելով զարգացող երկրների կարիքները և հիշելով Կոնվենցիայի 4-րդ հոդվածի դրույթները,որով սահմանված է Կողմ չհանդիսացող երկրների հետ առևտրի կազմակերպման հետ կապված հարաբերությունները, Կողմերը համագործակցում են տեխնիկական օգնության ընդլայնման բնագավառում սույն Արձանագրությունում մասնակցության հեշտացման և նրա կատարման համար:

2. Ցանկացած Կողմ կամ սույն Արձանագրությունը ստորագրած Կողմ կարող է քարտուղարությանը տեխնիկական օգնության հարցում ուղարկել դրա կատարման կամ դրանում մասնակցելու համար:»:

Ինչ վերաբերում է Արձանագրությամբ սահմանված միջոցառումների ֆինանսավորմանը, ապա պետք է նշել, որ Արձանագրության իրականացման համար անհրաժեշտ միջոցները, ներառյալ նաև նրանք, որոնք անհրաժեշտ են քարտուղարության գործունեության համար, կապված սույն Արձանագրության հետ, ձևավորվում են բացառապես Կողմերի անդամավճարների հաշվին:

2. Կողմերն իրենց առաջին խորհրդակցության ժամանակ միաձայնությամբ հաստատում են սույն Արձանագրության կատարման համար ֆինանսական կանոնները:

Հայաստանի Հանրապետությունը վավերացրել է օզոնային շերտի պահպանության մասին Վիեննայի կոնվենցիան և օզոնային շերտը քայքայող նյութերի մասին Մոնրեալի արձանագրությունը 1999թ. ապրիլի 28-ին: 2001թ.-ին Հայաստանը ձևակերպել է օզոնային շերտը քայքայող նյութերի փոխարինման ազգային ծրագիր, որն ուղղված է Վիեննայի կոնվենցիայով սահմանված պարտավորությունների կատարմանը: 2006 թ. ընդունվել է «Օզոնային շերտը քայքայող  նյութերի մասին» ՀՀ օրենք, որով արգելվեցին օզոնային շերտը քայքայող նյութերի արտադրությունը Հայաստանում, ինչպես նաեւ սահմանափակումներ մտցվեցին այդ նյութերի ներմուծման եւ տարանցիկ փոխադրման համար:
Այսպիսով Մոնրեալի արձանագրությունը հսկողություն է իրականացնում Մոնրեալի արձանագրությունը ստորագրած երկրների կողմից օզոնային շերտի քայքայման, դրա քանակի և եղանակների նկատմամբ:

Հատկանշական է, որ Մոնրեալի արձանագրության կողմ կարող են լինել այն պետությունները, որոնք արդեն իսկ ստորագրել են օզոնային շերտի պահպանության մասին Վիեննայի կոնվենցիան:
